
Njesebična słužba
Słužće jedyn druhemu, koždy z tym darom, 

kiž je dostał, jako dobri zastojnicy wšelakoreje 
Božeje hnady. 1. Pĕtra 4,7-11

Ze słowom „słužba“ so dźensa 
husto zetkawamy: Poskićuja so 
nam najwšelakoriše posłužby 
kažkontainerowasłužba, kom- 
puterowa słužba, wjedrowa 
słužba. W času kiprosće pom- 
haja rady wšelake wothladan- 
ske słužby. Při njezbožach w 
horach pomha nam horska 
słužba, na drćhach njezbožowa 
słužba. Wjełe přistajenych ma 
„zjawna słužba“, potajkim 
gmejny, mĕsta a kraj. Słuži so 
we wojsku abo jako ciwilna 
słužba. Na dźĕle mamy słužbnu 
stwu, słužbnu jĕzbu, słužbne 
awto. Nimałe chce so zdać, zo 
so dźensa słuži kaž ženje do te- 
ho.

Woprawdźitosć pak jetrochu 
hinaša. Wjele z teho, štož so 
dźensa słužba mjenuje, je we 
woprawdźitosći poskitk jedne- 
je firmy, kotraž chce pjenjezy 
zasłužić ze swojej słužbu. Sta- 
re dobre słowo słužba ma nalež- 
nosći njesebičny raz spožčić.

Hdyž pisa swjaty Pĕtr, zo 
mamy sej mjezsobu słužić, tak 
won nĕšto cyle druheho mĕni: 
słužbu, kotraž nječaka na wot- 
runanje, kotraž słuži, dokelž 
chce njesebičnje pomhać. To 
je rozsudny rozdźĕł k inflaciji 
posłužbow w našim času. Ni- 
male ze wšĕm možemy sej 
mjezsobu słužić. Nichto nje- 
može wšo, koždy trjeba słužby 
druheho. Biblija pak widźi wšo 
hišće hłubšo. Wona započina z 
Bohom: Won je hnadny, won 
nam dawa swojeho ducha, won 
koždemu wšełake dary přidźĕ- 
łuje. Tute dary njewobsedźimy 
za sebje, ale mamy sej z nimi 
mjezsobu słužić jako z njeza- 
słuženymi darami.

Koždy ma wšelake Bože da- 
ry! Tole je nimomĕry wažne

wuprajenje Swjateho pisma. 
Tež zbrašeni, stari, chori abo 
starimajawosebitedary. Bibłi- 
ska wučba wo darach je sylnje 
dopomhała k temu, zo widźimy 
dźensa w duchownje zbraše- 
nych runohodne stworjenja, 
kotrež maja swoje wosebite 
dary. Tež swoje dary dyrbimy 
spćznać a je stajeć do słužby 
blišeho. Tołe so nam wosebje 
potom poradźi, hdyž hłuboko 
začuwamy, zo smy we wšĕm 
Bože stworjenja po ćĕle a po 
duši a zo wot Boha wšitko po- 
chadźa, štož smy a štož mamy. 
Tež cyrkej, naše wosady su ži- 
we wot słužbow, kotrež so wu- 
konjeja, bjeztoho zo su z tym 
pjenježne zajimy zwjazane. 
Přemało hišće je tych, kiž słuža 
na tute wašnje.

Sławny teologa Lohe, kotryž 
je w zańdźenym lĕtstotku za- 
łožił Dom diakonissow (to rĕka: 
słužownicow) w Neuendet- 
telsau, je napisał łinki, kotrež 
su čerpane z bibliskeho ducha:

„Što chcu? Słužić chcu. Ko- 
mu chcu słužić? Knjezej w jeho 
bĕdnych a chudych. A što je 
moje myto? Njesłužu ani wo 
zapłaćenje ani wo dźak, ale z 
dźakownosće a z lubosće; moje 
myto je, zo smĕm.“ Njech je 
nam spožčene, sej mjezsobu 
słužić w duchu praweje njese- 
bičnosće. Jan M alink

Žohnowane 
swjatki 

přeje wšitkim 
čitarjam

redakcija Pomhaj Boh

Foto: M.

Serbske přełožki biblije
Je to připad abo njeje to žadyn, 
zopředstajataj dwaj wukrajnaj 
awtoraj, cyle wĕsćenjewotwis- 
nje wot sebje, serbske pismow- 
stwo, a to nabožne k temu hišće 
ekumenisce, t. r. ewangelske a 
katolske zhromadnje, jako wu- 
płod swojeho slĕdźenja nimale 
runočasnje. Prof. dr. Gerałd 
Stone z Oxforda wuda w rjedźe 
Serbskapoezija zešiwk ze serb- 
skimi kĕrlušemi, a dr. habil. 
Tadeusza Lewaszkiewiczowe 
Serbske přełožki biblije -  pře- 
wodnik bibliografiski -  wozje- 
wi SOW při Instituće slawistiki 
Pan we Waršawje. Wobĕmaj 
wučencomaj słuša naš dźak a 
naše připoznaće.

Přiwobroćmy so druhemu 
dźĕłu, bibliografiskemu pře- 
wodnikej serbskich přełožkow 
biblije. W zawodźe předstaja 
Lewaszkiewicz rozrjadowanje 
swojeho dźĕła, podawa wužite

žorła a dźakuje so Maćicy Serb- 
skej za stipendij, kotry ž zmožni 
jemu mĕsačne přebywanje w 
Budyšinje a z tym přestudowa- 
nje serbskich nowinow a časo- 
pisow.

Na 32 stronach wĕnuje so 
Lew aszkiew isz staw iznam  
serbskich přełožkow biblije: 
Rysuje rozšĕrjenje křesćan- 
stwaweLužicy, zwĕsćatřiprĕ- 
njotne wotchilne diałekty w bi- 
bliskich přełožkach, z kotrychž 
je so literarna rĕč wuwiła: del- 
njoserbska a dwĕ hornjoserb- 
skej warianće (ewangelska a 
katolska).

Kaž je znate, nastachu pře- 
łožki biblije w našim kraju a 
w susodnych hakle z rozšĕrje- 
njom reformacije. Błiskosć 
Wittenberga mĕješe wulki wliw 
na Delnjoserbow, a tuž njeza- 
dźiwa, zonastachuprĕnjeserb- 
ske rukopisne přełožki biblije

Serbski bus 1996
Lĕtuši Serbski bus pojĕdźe8. septembra na serbsku namšu do 
Wĕtošowa a dale přez Delnju Łužicu. Wotjĕdźemy rano w 
7.30 na znatym mĕstnje na Bebelowej droze w Budyšinje a 
wroćimy so, da-li Boh, nĕkak w 19.00 hodź. do Budyšina. 
Jĕzba płaći 50,- hriwnow.

Přizjewjenje prošu na serbskim cyrkwinskim dnju abo po- 
la superintendenta na wotpočinku Gerhard Wirtha, Budyšin 
telefon (03591) 4 77 88.

Wosebite schadźowanje 
23. krajneje synody wot 

9. do 13. meje w Drježdźanach

runje tam. Wĕsće njezadźĕwaše 
Lutherowa teza wo serbskej 
rĕći jich ćišću, aleskerjebrach 
ćišćernje a wotpowĕdnych 
sponsorow.

Michał Frencel jako přełoźer 
hornjoserbskeho Noweho za- 
konja a druhich nabožnych spi- 
sow nałožowaše swoje pjenjezy 
za ćišć, mjez druhim za leće 
specialnych pismikow, kotrež 
njebĕchu w nĕmskim ałfabeće, 
mĕješe w Drježdźanskim pieti- 
sće Speneru mocneho podpĕra- 
ćela swojich přełožowarskich 
ambicijow a nadeńdźe nic na- 
posledk w Katharinje von Gers- 
dorf žonu, kotraždašejehopře- 
łožk Noweho zakonja ćišćeć.

Z prawom zwĕsća T. Le- 
waszkiewicz trĕbnosć noweho 
ewangelskeho přełožka biblije 
a nic jenož korektury přeło- 
žowarskich njedokładnosćow. 
T ute jeho doporučenje potwjer-

dźa tež staw, zo ewangelscy 
Serbja dźens de facto hižo bi- 
bliju čitać njemoža. Jeje posłed- 
njewudaćepochadźazl. 1905, 
a jeje analogiske pismo so dźens 
jenož hišće ćežko čita.

Naposledk zabĕra so awtor 
ze stawiznami katolskeho pře- 
łožka biblije wot Ticina a Swĕt- 
lika hač do jeje prĕnjeho cył- 
kowneho wudaća w 1. 1966do 
1976.

W druhim dźĕlu edicije po- 
dawa awtor bibliografiju 622 
dźĕłow wo serbskich přełož- 
kach biblije, t.r. jich literarny 
zapis z přispomnjenjom jich 
najwažnišeho wobsaha.

Po mojim zdaću je Lewasz- 
kiewiczowe dźĕło wo Serbskich 
přełožkach bibłije jara dokład- 
na a trĕbna wĕdomostna edicija 
a z tym njech je pohon do dal- 
šeho slĕdźerskeho dźĕła z tutej 
tematiku. Kata Malinkowa

Hačrunjež su sobustawy no- 
weje, 24. krajneje synody hižo 
wołeni, zwoła so 23. hišće raz. 
Oficialnje je wona tež hišće w 
zastojnstwje hač ke konstitu- 
cionalnemu zeńdźenju noweje 
synody wot 9. do 13. meje 1996 
w Drježdźanach.

Přičina za zwołanje wosebi- 
teho zeńdźenja bĕše noworja- 
dowanje mzdow za fararjow a 
cyrkwinskich zastojnikow a z 
tym w krotšim času pjenjezy 
załutować. Wjednistwo cyrk- 
wje bĕ nalĕto 1995 wotpowĕd- 
ne zakonje zaso cofnyło.

Na nazymskim schadźowa- 
nju 1995 wobzamkny synoda, 
zo by krajne cyrkwinske za- 
rjadnistwo předźĕłane zako- 
nje předpołožiło, zo mohła je 
23. synoda hišće schwalić.

Po nazhonjenjach zabĕra so 
nowa synoda na prĕnim scha- 
dźowanju hišće z wolbami. Pre- 
zidij, wubĕrki a jich předsydźa 
dyrbja so wuzwolić. Synodalni 
cyrkwinskeho wjednistwa so 
hakle na nazymskej synodźe 
wuzwola. Tak dołho wostanu 
sobustawy 23. synody w za- 
stojnstwje. Tute rjadowanje je 
so w praksy jako dobre wopo- 
kazało. Poprawne dźĕło noweje 
synody započnje so hakle z na- 
zymskim schadźowanjom.

Što bĕ nĕtk žro nowych cyrk- 
winskich zakonjow? Z nimi 
nadźijeja so zalutowanjow při 
płaćenju fararjow a cyrkwin- 
skich zastojnikow w přichod- 
nych lĕtach. Hač dotal bĕ rja- 
dowane, zo so koždy farar w 
mzdowej tabulce A 13 zastop- 
njowa. Kožde druhe łĕto slĕdo- 
waše zwyšenje w dźewjeć kro- 
čełach. Potom płaćeše awtoma-

tiske zastopnjowanje do wyšeje 
A 14.

Po nowym rjadowanju wo- 
stanu wšitcy fararjo w stopjenju 
A 13. Jenož 15 % farskich 
mĕstnow w krajnej cyrkwi pła- 
ći so po stopjenju A 14. W za- 
konskim teksće rĕka, zo su to 
farske mĕstna z „wosebitej za- 
mołwitosću". Tutepostaji kraj- 
ne cyrkwinske zarjadnistwo. 
Postajacy termin za tute nowo- 
rjadowanje je 31. meja 1996. 
Fararjo a cyrkwinscy zastojni- 
cy, kiž su nĕtkole hižo wyše 
zastopnjowani, wostanuto. Te- 
hodla budźe zalutowanje hakle 
w přichodnych łĕtach pytnyć.

Po mojim mĕnjenju su tute 
mzdowe tabułki Ewangelskeje 
cyrkwje w Nĕmskej nastali w 
lĕtach, hdyž so cyrkwi finan- 
cielnje hišće jara derje dźĕše. 
W Sakskej pobrachuje při tak 
mjenowanej zapadnej mzdźĕ 
hišće 16%. Wyše stopnjowanje 
pak njebudźe naše financne po- 
łoženje dowołić. Wottwar far- 
skich mĕstnow a njepřiwzaće 
kandidatow njejsu žane rozri- 
sanje. Nowa synoda zmĕje sej 
při tym hišće hłowu łamać.

Hišće jedyn problem je so na 
tutym schadźowanju rozrisał. 
Cyrkwje nĕhdyšeje NDR wo- 
barachu so, zrĕčenju wojer- 
skeho dušepastyrstwa z lĕta 
1957 přistupić. Nĕtk wujedna 
so wobłukowe zrĕčenje do lĕ- 
ta 2003. Synoda přihłosowaše 
tutemuz 11 napřećiwnymihło- 
sami. Po nim je nĕtk tak rjado- 
wane, zo wostanu fararjo, kiž 
su duchowni w kasernach, pod- 
rjadowani krajneje cyrkwje a 
njepodsteja zakitowanskemu 
ministerstwu. Kurt Latka

Česak k wuhodanju w zašłym čisle mĕješe tak wupadać

p O M H A J B O H

A A T A O

W T H B R

O E E E E

L J N L B

Lube dźĕći!

Dźensa sym złožkowe hodančko za was přihotowała. Hdyž sće 
z pomocu złožkow wšitke słowa prawje wuhodali a pod so na- 
pisali, možeće ze spočatnych pismikow słowow cyrkwinski 
swjedźeń w meji wučitać.

-ad-, -cija-, -dźel-, -fir-, -in-, -jan-, -ka-, -kon-, -łar-, 
-ma-, -ri-, -swĕč-, -ta-, -tar, -went-, -woł-

1. dostanješ ke křiznam
2. steji prĕdku w cyrkwi
3. pomocnik Boha

4. swjedźenski čas do hod

5. ma farar na kemšach zwoblĕkane

6. swjedźeń za 14łĕtnych křesćanow

7. nadpismo na Jezusowym křižu
M. Malinkec

Handrij Zejler

Wĕra do serbstwa
Ow, moj lubši ludo serbski, 
sy ty wusnyl, sy ty chory?

Je duch błazny, zawjedźerski 
twoju nohu wjedł na hory 

a ći swĕtow krasnosć pokazał, 
zo by před njej ty so zhibował?

Zo by narodnosć so słĕkał, 
swoju pychu čestnu, rjanu? 
Serbski sy ty dotał rĕkał -  

nječuješ ty ranu žanu? 
Skruty z morja zymnoh płuwaja, 
k serbskim wutrobam so přiłoža.

Hory, doły, haje, hoła 
serbske mjena hišće noša; 
kamjeń, drjewo, rĕki, poła, 

su to posledni, kiž koša 
pjaty dobrych dźĕći serbowskich, 

swĕdki serbskich zynkow poslednich?

Narodna mjeńšina Zapadnych Frizow w Nižozemskej wopřija 
nekak 400 000 ludźi wšeje staroby a lutherskeho wĕrywuznaća. 
Alex Riemersma z Halbertsma akademije předstaješe „Us Heit 
(Wotc sy naš)“ w swojej maćeršćinje spočatk mĕrca na kon- 
ferency organizacije Visionet, kotraž podpĕruje kubłanje doro- 
sćenych w małych rĕčach. Foto: Robin Chain

Nĕ, nĕ! lubi bratřa serbscy, 
wotcna rĕčpřez hona, prohi 
z wami chodźi dobyćersce, 

žadyn wot was njebydź wbohi; 
štož sej kraje serbsku pokrutu, 

wostań Serb, mĕj serbsku wutrobu!

Herbert Nowak -wosomdźesatnik
Hdy by Herbert Nowak był 
farar Sakskeje ewangelskeje 
cyrkwje, by won wĕsće swoju 
wosadu mjez Serbami mĕł. My 
serbscy fararjo w Hornjej Łu- 
žicy njemožachmy rozumić, 
čehodla so jemu jeho žadanje 
njedopjelni. Tuž dojĕdźechmy 
z třikolesatym, wĕtřikojtym 
awtom do Choćebuza ke gene- 
ralnem u superin tenden tej 
Guntherej Jakobej, zo bychmy 
bratra Nowaka w jeho proco- 
wanju wo serbsku wosadu pod- 
pĕrali. Jakob z nami, ze serb- 
skim superintendentom Mjer- 
wu, fararjom Zygušom z Wul- 
kich Zdźar a ze mnu přećelnje 
jednaše, ale pytaše nam dopo- 
kazać, zo po paragrafach cyrk- 
winskich wustawkow jemu 
njeje možno Serbam pomhać, 
zo by farar Nowak so do Serbow 
mohł wroćić.

Farar Herbert Nowak wosta 
zwonka serbskeje Delnjeje Łu-

žicy w Pjećdubach pola Eisen- 
hiittenstadta. Won pak je so 
swĕru dałe procował, zo by so 
Bože słowo tež w delnjoserb- 
skej rĕči připowĕdało, hdyžnic 
zklĕtkiwBožimdomje, potom 
na druhe wašnje. Serbska su- 
perintendentura mĕješe borze 
rekorder, zomožachmy Nowa- 
kowe serbske prĕdowanja na- 
točić a w serbskich domach 
poła Choćebuza małym sku- 
pinkam poskićić. Wobćežno- 
sće bĕchu přewulke. Tak dyr- 
bjachmy borze z tutym pospy- 
tom přestać.

W prĕnim času po druhej 
swĕtowej wojnje poskići nam 
serbski rozhłosmožnotu, serb- 
ske prĕdowanje wusyłać. My 
duchowni -  ewangełscy a ka- 
tolscy - tuton poskitk wotpoka- 
zachmy, zo njeby lud zaćišć 
mĕł, zo smy so z komunistami 
stowaršili. Nĕkotrełĕtapozdźi- 
šo swoj rozsud wobžarowach-

my a prošachmy serbski roz- 
hłos w Choćebuzu, zo by nam 
serbske prĕdowanje dowolił. 
Katołski farar Handrik z Nje- 
bjelčic, farar Nowak a ja smy 
do Choćebuza dojĕli -  podar- 
mo. „SED sebi njepřeje, zo by 
cyrkej wjace možnoty dostała 
zjawnje wustupować“, bĕ wot- 
mołwa.

Na to dojĕdźechmoj z Nowa- 
kom do Berlina na Statny se- 
kretariat za cyrkwinske nałež- 
nosće. Tam zastupnik Seige- 
wassera naju prostwu raznje 
wotpokaza.

Hdyž bĕ 1957 Minakałski 
młody farar Bamž zemrĕł, wa- 
bjachmy bratra Nowaka, zo by 
so do Minakała zamołwił. „Ja 
słušam do Delnjeje Łužicy“, 
bĕ jeho wotmołwa, kotruž teh- 
dom wobžarowach, ałe dźensa 
tak dočista připćznawam.

We wysokej starobje je nĕtk 
tola serbski prĕdar w Delnjej 
Łužicy. My smy jemu dźakow- 
ni za jeho serbsku swĕru.

Ja tebi, luby bratře a přećelo, 
přeju wšo dobre k Twojim 80. 
narodninam: 
čiłosć a strowosć,
Boži mĕr a Bože žohnowanje 
a wšitko, štož ći trĕbne je  
na ćĕle a na duši 
a na posledku wĕčnu zbožnosć.

Hamjeń.

Gerhard Wirth

Lĕćo so bliži Foto: G. W.

Naše nowiny a časopisy 
před 100 lĕtami

Z Hodźija. Žadny swjedźeń 
swjećeše 7. meje naš lubowany 
knjez farar Imiš, sławny wo- 
dźer našeho lubeho serbske- 
ho luda. Na tutym dnju bĕ so 
50 lĕt minyło, zo bĕše won do 
zjawneho zastojnstwa stupił. 
Hdyž bĕše so jemu rano postro- 
wjenje na tuton wažny dźeń z 
wosady dćstało, zhromadźichu 
so dopołdnja serbscy přećeljo a 
zastojnscy bratřa w hospodli- 
wej Hodźijskej farje, zo bychu 
lubeho jubilara swjedźensce 
postrowili...

SN, 9. meje 1896

Drježdźany. Do noweje 
synody sakskeje krajneje 
cyrkwje je so knjez Handrij 
Wirth z Njeswačidła po- 
wołał. Knjez Wirth je na- 
slĕdnik knjeza Kurta Lat- 
ki z Přiwćic, kotryž je swo- 
je zastojnstwo staroby dla 
złožił.

Chrystus praji:
Hdyž budu powyšeny wotzemje, 
poćahnu wšitkich k sebi.

Jana 12,32

Pomhaj Boh, časopis ewan- 
gelskich Serbow. Rjaduje 
Serbska prĕdarska konferen- 
ca.-Domowina-VerlagGmbH, 
TuchmacherstraBe 27, 02625 
Bautzen. Redaktor a skazan- 
ki: sup. Siegfried Albert, Serb- 
ski kĕrchow, 02625 Budyšin, 
tel. 03591/481280. -  Sadźba: 
Serbske Nowiny Budyšin, ćišć: 
Serbska ćišćernja tzwr w Bu- 

Powĕsće

Serbske kemše 
na Horach

Bołmončku bĕ mokre a zymne 
wjedro, tajke, zo by najradšo 
chribjet k ćopłym kachlam při- 
tłočił. W Nowej Łuce bĕchu 
tradicionalne jutrowne wiki. 
Što da přińdźe při tutym wje- 
drje na Hory, so prašach. Ćim 
wjeselši bĕchmy, zo bĕ při 
wšĕm pancatym wjedrje wjace 
hač dwaceći wosadnych přišło, 
Bože słowo wserbšćinje słyšeć.

Superintendent Albert z Bu- 
dyšina a farar Nageł z Janskeje 
wosady we Wojerecach staj 
zhromadnje kemše a Bože wot- 
kazanje swjećiłoj. Zhromadne 
spĕwanje, jełi so znate spĕwy 
zanošowachu, bĕ rjane. Tež 
„Wotče naš“ a „wuznaće wĕry“ 
so zhromadnje modlachmy, 
hačrunjež so serbska wobcha- 
dna rĕč w našej wokołinje lĕd- 
ma hišće wužiwa.

Dźak słuša knjezej sup. Al- 
bertej z Budyšina, kotryž so 
puća k nam njeboji, zo by nam 
Bože słowo w našej maćeršći- 
nje posrĕdkował. Dźak pak 
tež knjezej fararjej Naglej, kiž 
serbšćinu wuknje a nam w na- 
stupanju nałožowanja serbšći- 
ny přikład je. Pomysłmy, zo 
njemĕjachmy nimale 40 łĕt, 
doniž njepřińdźe farar Laser k 
nam, žane serbske kemše.

Bohužel bĕchu wšitcy kem- 
šerjo wjace hač 501ĕtni. Kak 
mohli młodšim našu maćer- 
šćinu zbližić? Nimam na tute 
prašenje žaneje spokojaceje 
wotmołwy. Jan Kasper

Wojerecy. Na ewangelskim 
gymnaziju Johanneum we Wo- 
jerecach so tuchwilu wjace hač 
500 šulerjow a šulerkow wot 
35 wučerjow a wučerkow wu- 
wučuje. Nĕkak jedna třećina 
šulerjow je ewangelskeje wĕry 
a runje telko katolskeho wu- 
znaća. Třećinašulerjowjebjez 
wuznaća.

Etiopiska. Ewangelska cyrkej 
wŠwedskej započawlĕće 1900 
z misionstwom w Etiopiskej. Z 
teho je nastała Lutherska Me- 
kane Y esus cyrkej, kotraž mĕ- 
ješewlĕće 1989870000 sobu- 
stawow. W skoro 3 200 wosa-

dach a na nĕkak 1 575 prĕdo- 225 m isionarow. Wosebje 
wanskich mĕstnach skutkuje zwjeselace je, zo tež 63 500 
jenož 460 fararjow. Podpĕru wosadnych čestnohamtsce so- 
maja wot 770 ewangelistow a bu dźĕła.

Přeprošujemy
04.05. sobota
15.00 hodź. wosadne popołdnje w Barće (sup. Albert)

05.05. -  4. njedźela po jutrach
10.00 hodź. kemše z konfirmaciju w Budyšinje

(sup. Albert) w Michałskej
11.45 hodź. nutrnosć w rozhłosu (sup. Albert)
13.30 hodź. kemše w Budestecach (sup. Albert)

11.05. -  sobota
14.00 hodź. wosadne popołdnje w Klĕtnom (sup. Albert)

12.05. -  5. njedźela po jutrach
10.00 hodź. kemše w Njeswačidle (farar n.w. Feusteł)

16.05. -  Bože spčće
11.45 hodź. nutrnosć w rozhłosu (farar Malink)

18.05. -  sobota
14.30 hodź. wosadne popołdnje we Lupoji (sup. Albert)

19.05. -  6. njedźela po jutrach
8.30 hodź. kemše w Poršicach
10.30 hodź. kemše w Spalach (sup. Albert)

26.05. -  1. dźeń swjatkow
11.45 hodź. nutrnosć w rozhłosu (sup. Albert)

27.05. -  2. dźeń swjatkow
8.30 hodź. kemše w Minakale (sup. Albert)

14.00 hodź. delnjoserbske kemše w Turju (farar Hupac)

29.05. -  srjeda
15.00 hodź. wosadne popołdnje we Wochozach

(sup. Albert)

01.06. -  sobota
15.45 hodź. wosadne popołdnje w Drježdźanach

(sup. Albert)

02.06. -  Swjata Trojica
10.00 hodź. kemše w Budyšinje w Michałskej

(sup. Albert)
w samsnym času Boža słužba za dźĕći

13.30 hodź. kemše z Božim wotkazanjom w Budestecach
(sup. Albert)


